
ᐃᓚᓐᓈᕌ ᑰᑎ: 

ᐱᔾᔪᑎᓕᒃ:  ᐱᔪᓐᓇᐅᑎ ᓇᐃᒡᓕᒋᐊᖅᓯᒪᔪᖅ – ᒥᑦᑎᒪᑕᓕᖕᒥ ᑕᕆᐅᕐᒥ ᐱᖁᑎᕐᔪᐊᓕᐅᖅᑐᓄᑦ 

ᐱᓕᕆᐊᖑᔪᖅ (ᓄᓇᕘᒃᑯᑦ ᒐᕙᒪᖓᑕ) ᐱᔪᓐᓇᐅᑎ ᓇᐃᓴᐅᑎᓕᒃ #01-047-16N-M 

1.  ᓇᓗᓇᐃᖅᓯᓂᖅ ᐊᒻᒪᓗ ᐱᓕᕆᐊᖑᔫᑉ ᓇᓃᓐᓂᖓ 

ᐃᒪᖅ ᓯᑯᖃᙱᑎᓪᓗᒍ ᐊᕐᕌᒎᑉ ᐃᓚᖓᓂ 2018-ᒥ, ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH ᐱᓕᕆᐊᖑᔪᖅ) ᑐᓚᒃᑕᕐᕕᕐᒥᒃ 

ᓴᓇᓯᒋᐊᓛᖅᑐᑦ ᒥᑦᑎᒪᑕᓕᐅᑉ ᕼᐋᒪᓚᖓᑕ ᓵᖓᓂ ᑕᓯᐅᔭᒥ (ᕿᑭᖅᑖᓗᖕᒥ). ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) 

ᑐᓚᒃᑕᕐᕕᕐᒥᒃ ᐱᓕᕆᐊᖑᔪᖅ ᓄᑖᖑᓪᓗᓂ ᓴᓇᔭᐅᔪᖅ ᐃᑲᔪᖅᓱᐃᓂᐊᖅᖢᓂ ᐱᑕᖃᖅᑐᒥᒃ ᑕᕆᐅᕐᒥ ᐊᑐᕐᓂᖅ ᓴᐳᓐᓂᐊᕈᑎᖃᖅᖢᓂ 

ᐅᖅᑯᐊᓂᓕᖕᒥ ᐊᒻᒪᓗ ᐅᒥᐊᕐᔪᐊᒃᑯᑦ ᑐᔪᖅᑕᐅᔪᓂᑦ ᓂᐅᕋᐃᕕᖕᒥ ᐃᓂᖃᖅᖢᓂ (ᐊᔾᔨᙳᐊᖅ 1-1). ᐅᑐᐱᕆ 2017-ᒥ, ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᕿᒥᕐᕈᓚᐅᕐᓂᕋᖅᑐᒥᒃ ᐅᓂᒃᑳᓕᐅᓚᐅᕐᒪᑕ ᐅᖃᖅᖢᑎᒃᒥᑭᑦᑐᓄᑦ ᐅᒥᐊᕐᓄᑦ 

ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᒃ ᕿᒥᕐᕈᔭᐅᒃᑲᓐᓂᕆᐊᖃᖏᑦᑐᕉᖅ.(ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑎᑎᕋᒃᑕᐅᓯᒪᔪᑦ 

ᓈᓴᐅᑖ: 17XN030).  

ᐃᖃᓗᓕᕆᓂᕐᓄᑦ ᑕᕆᐅᓪᓗ ᑲᓇᑕᒥ – ᐃᖃᓗᓕᕆᓂᕐᓄᑦ ᓴᐳᔾᔭᐅᓯᒪᓂᕐᒧᑦ ᐱᓕᕆᓂᖅ (DFO-FPP) ᓇᓗᓇᐃᖅᓯᓚᐅᖅᑐᑦ ᐊᒃᓱᐊᓗᒃ 

ᐋᓐᓂᕈᑕᐅᓂᐊᕐᓂᕋᐃᓪᓗᑎᒃ ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᕐᒥᒃ ᐱᓕᕆᐊᖑᔪᖅ ᓴᓇᔭᐅᓂᖓᓄᑦ, ᐊᒻᒪᓗ 

ᑕᐃᒪᐃᒻᒪᑦ ᐃᖃᓗᓕᕆᓂᕐᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᒧᑦ (FAA) ᐱᓇᓲᑎᒥᒃ ᑐᓂᓯᓚᐅᖅᐳᑦ.   

ᐃᓚᖓᑦ ᐃᖃᓗᓕᕆᓂᕐᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᒧᑦ (FAA) ᐋᖅᑭᒃᓯᒪᕗᖅ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ 

ᐅᑎᖅᑎᑦᑎᓂᐊᕐᒪᑦ ᐊᒃᓱᐊᓗᒃ ᐋᓐᓂᕈᑕᐅᓂᐊᖅᑐᓄᑦ. ᖃᐅᔨᒪᔭᐅᔭᕆᐊᖃᖅᐳᖅ ᑐᓴᕋᓱᖕᓃᑦ ᐊᑐᕆᐊᓕᖕᓂᒃ ᑐᕌᖅᑐᓄᑦ 

ᐃᖃᓗᓕᕆᓂᕐᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᒧᑦ (FAA) ᑲᑎᒪᔾᔪᑕᐅᓚᐅᖅᑐᖅ ᐃᖃᓗᖕᓂ ᓯᑎᐱᕆ 2017-ᒥ ᒥᑦᑎᒪᑕᓕᒃ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ (HTO) ᐃᓚᐅᓪᓗᑎᒃ. ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ (HTO) ᐃᒃᐱᒍᓱᒃᑐᑦ ᑕᕆᐅᕐᒥᐅᑕᐃᑦ 

ᐊᒃᑐᖅᑕᐅᓂᐊᕋᓱᒋᔭᐅᖏᖦᖢᑎᒃ ᓴᓇᓕᕈᑎᒃ ᑭᓱᓕᕆᕝᕕᖕᓂ ᑭᓯᐊᓂ ᐱᔪᒪᓂᖃᖅᑐᑦ ᐃᓚᐅᔪᒪᓂᕋᖅᖢᑎᒃ ᒥᑦᑎᒪᑕᓕᖕᒥ ᑮᓇᐅᔭᓂᒃ 

ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ ᐱᑕᖃᕆᐊᖃᑐᒥᒃ ᐃᓚᒋᔭᐅᓗᓂ ᐃᖃᓗᓕᕆᓂᕐᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᒧᑦ (FAA). 

ᐃᖃᓗᓕᕆᓂᕐᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᒧᑦ (FAA) ᑐᓂᔭᐅᓯᒪᓕᖅᑐᑦ (ᐃᖃᓗᓕᕆᓂᕐᓄᑦ ᑕᕆᐅᓪᓗ ᑲᓇᑕᒥ – ᐃᖃᓗᓕᕆᓂᕐᓄᑦ 

ᓴᐳᔾᔭᐅᓯᒪᓂᕐᒧᑦ ᐱᓕᕆᓂᖅ (DFO-FPP), ᑎᑎᕋᐅᑉ #: 17-HCAA-00551) ᐊᒻᒪᓗ ᓴᓇᔭᐅᓂᖅ−ᐱᒋᐊᕐᓂᐊᖅᑎᓪᓗᒍ ᐃᓂᐅᔪᒥᒃ 

ᕿᒥᕐᕈᓂᖅ ᐱᓕᕆᐊᖑᓚᐅᖅᑐᖅ ᐊᒡᒌᓯ ᕿᑎᐊᓂ ᐊᒻᒪᓗ ᓯᑎᐱᕆᐅᑉ ᓯᕗᓪᓕᖅᐹᖓᑕ ᐱᓇᓱᐊᕈᓯᐅᑉ ᐊᑯᓐᓂᖓᓂ 2018−ᖑᑎᓪᓗᒍ.  

ᑖᓐᓇ ᑎᑎᖅᑲᖅ ᓇᐃᒡᓕᒋᐊᖅᓯᒪᔪᒥᒃ ᐅᖃᐅᓯᖃᖅᑐᖅ 2018−ᒥ ᐃᓂᐅᔪᒥᒃ ᐱᓕᕆᐊᖑᔪᕕᓂᕐᓂᒃ ᐃᓚᒋᔭᐅᓪᓗᓂ ᐊᕐᕌᒍᓂᒃ−ᐊᒥᓱᓂᒃ 

ᐱᓕᕆᐊᒥᒃ. ᓴᓇᓂᖅ ᐱᓕᕆᐊᖑᓚᐅᖅᑐᖅ ᓄᓇᕗᒻᒥ ᖃᐅᔨᓴᕐᕕᒃ (NRI)−ᒃᑯᓐᓂ ᐱᔪᓐᓇᐅᑎᒥᒃ ᓄᑖᙳᕆᐊᖅᑕᐅᓯᒪᔪᒥᒃ ᐃᓂᐅᔪᓂᒃ 

ᓴᓇᓂᕐᒧᑦ ᐱᓕᕆᐊᖑᔪᕕᓂᕐᓂ ᑐᙵᕕᒋᔭᐅᔪᓄᑦ ᖃᐅᔨᓴᓂᕐᒥ (ᐱᔪᓐᓇᐅᑎ #01-047-16N-M). ᐱᓕᕆᓂᐅᑉ ᓴᓇᔭᐅᓂᖓᓄᑦ 

ᓇᐅᑦᑎᖅᓱᕐᓂᖅ (ᐃᓚᖃᖅᖢᓂ ᐃᖃᓗᓕᕆᓂᕐᓄᑦ ᐱᖁᔭᕐᔪᐊᕐᒧᑦ ᐱᔪᓐᓇᐅᑎᒧᑦ (FAA)−ᒥᒃ) ᐃᓚᓕᐅᑎᓯᒪᔪᖅ ᓄᓇᕘᒥ ᐸᕐᓇᐃᔨᒃᑯᑦ 

(NPC)−ᓐᓂ ᑎᑎᕋᖓᓂ # 148432.  

http://www.advisian.com/

ᐅᖃᐅᓰᑦ ᑕᕝᕙᓂ ᐅᓂᒃᑳᓕᐊᖑᔪᒥᒃ ᓴᖅᑭᑎᑕᐅᔪᑦ ᐱᒋᐊᓕᓵᕈᑎᐅᔪᑦ ᐊᒻᒪᓗ ᑕᒪᐃᓐᓂ ᕿᒥᕐᕈᔭᐅᑦᑎᐊᖅᓯᒪᖏᖦᖢᑎᒃ. 

ᑎᑎᕋᑦᑎᐊᖅᓯᒪᔪᑦ ᓄᓇᕗᒻᒥ ᖃᐅᔨᓴᕐᕕᒃ (NRI)−ᒃᑯᓄᑦ ᑐᓂᔭᐅᓂᐊᖅᑐᑦ ᐊᑐᐃᓐᓇᐅᓕᕈᑎᒃ ᐅᓂᒃᑳᓕᐊᑎᒍᑦ ᑎᑎᕋᖅᑕᐅᔪᑦ 

ᐃᖃᓗᓕᕆᓂᕐᓄᑦ ᑕᕆᐅᓪᓗ ᑲᓇᑕᒥ – ᐃᖃᓗᓕᕆᓂᕐᓄᑦ ᓴᐳᔾᔭᐅᓯᒪᓂᕐᒧᑦ ᐱᓕᕆᓂᖅ (DFO-FPP)−ᒃᑯᓐᓂ ᑮᓇᐅᔭᓂᒃ 

ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ ᓇᐅᑦᑎᖅᓱᕐᐅᑉ ᐊᑯᓐᓂᖓᓂ. ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓃᑦ ᓄᐊᑕᐅᔪᑦ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ 

ᐱᓕᕆᐊᖑᔪᓄᑦ ᐃᓚᒋᔭᐅᔪᑦ ᐱᔪᒪᓂᖃᖅᑐᑦ ᐃᓚᐅᔪᓕᒫᓄᑦ ᐱᔭᐅᔪᓐᓇᕐᓂᐊᖅᑐᑦ, ᐊᒻᒪᓗ ᓄᓇᕗᒻᒥ ᖃᐅᔨᓴᕐᕕᒃ (NRI)−ᒃᑯᑦ 

ᑐᓴᖅᑎᑕᐅᓗᑎᒃ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ ᐱᓕᕆᐊᖏᑕ ᐃᓗᓕᖏᑦ ᐅᖃᓕᒫᒐᙳᖅᑎᑕᐅᓂᐊᖅᐸᑕ.  

ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᕐᒥᒃ ᑭᓱᓕᕆᕝᕕᖕᒥ ᓴᓇᓂᐅᔪᖅ ᐱᓕᕆᐊᖑᐃᓐᓇᖅᑐᖅ ᐊᒻᒪᓗ ᑲᔪᓯᓂᐊᖅᖢᓂ 

2019−ᖑᕋᓱᖕᓂᖓᓂ.  

2.  ᖃᐅᔨᓴᕐᓂᕐᒧᑦ ᐱᓕᕆᔩᑦ 

ᖃᐅᔨᓴᕐᓂᕐᒧᑦ ᐱᓕᕆᔩᑦ ᐃᓚᐅᔪᕕᓃᑦ ᐃᖃᓗᐃᑦ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ ᑎᑎᕋᑦᑎᐊᖅᓯᒪᔪᖅ ᓇᓗᓇᐃᒃᑯᑕᖅ 2-1. 

ᐊᐱᖅᑯᑏᑦ ᐊᒃᑐᐊᔪᓄᑦ ᑖᔅᓱᒧᖓ ᐱᓕᕆᓂᕐᒧᑦ ᑐᕌᖅᑎᑕᐅᔪᓐᓇᖅᐳᑦ ᕕᒃᑐᐊᕆᐊ ᐴᑕᑦ-ᑰᑦᔅ−ᒧᑦ (ᖃᕋᓴᐅᔭᒃᑯᑦ ᑐᕌᕈᑖ: 

victoria.coutts@advisian.com; ᐅᖄᓚᐅᑎ: 778-945-5501) ᑭᒡᒐᖅᑐᓪᓗᓂ ᓄᓇᕘᑉ ᒐᕙᒪᖓᓂᒃ (ᐅᖃᖃᑎᑎᒍᒃ ᔭᔅᑎᓐ ᒪᒃᑕᓂᓪ, 

ᖃᕋᓴᐅᔭᒃᑯᑦ ᑐᕌᕈᑖ: jmcdonell@gov.nu.ca). 

ᓇᓗᓇᐃᒃᑯᑕᖅ 2-1 ᐃᖃᓗᐃᑦ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ ᖃᐅᔨᓴᕐᓂᕐᒧᑦ ᐱᓕᕆᔩᑦ 

ᐊᑎᖓ ᑕᐃᔭᐅᔾᔪᓯᖓ 

ᕕᒃᑑᕆᐊ ᐴᑕᑦ-ᑰᑦᔅ ᐊᖓᔪᖅᑳᖅ ᐆᒪᔪᓕᕆᔨ 

ᑕᐃᔮᓐ ᐱᓐᑑ ᓄᓇᓕᖕᒥᐅᓂᒃ ᐅᖃᖃᑎ ᓄᓇᖃᖅᑳᖅᓯᒪᔪᓄᓪᓗ ᖃᐅᔨᒪᔭᖏᓐᓄᑦ ᓯᕗᓕᖅᑎ 

ᑳᒧᕋᓐ ᓇᐃᑦ ᓄᓇᓂ ᐱᓕᕆᔨ 

3.  ᐱᓕᕆᓂᐅᑉ ᐊᖏᓂᖓ 

ᒥᑦᑎᒪᑕᓕᖕᒥ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ ᒪᕐᕈᐃᓕᖓᕗᖅ, ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ ᖃᐅᔨᓴᕐᓂᕐᒧᓪᓗ ᐱᓕᕆᓂᖅ. 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᖅ ᑐᕌᒐᖃᖅᑐᖅ ᖃᐅᔨᓴᕐᓂᕐᒥ ᐃᓂᒋᔭᐅᕙᒃᑐᑦ ᐃᓕᖅᑯᓯᖏᓐᓂᒃ ᐱᓕᕆᐊᖑᔪᐃᑦ ᐃᓗᐊᓂ. ᓯᕗᓂᑦᑎᓐᓂ 

ᐊᕐᕌᒍᓂ, ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᒃ ᓴᓇᔭᐅᔭᕇᕈᓂ, ᑖᓐᓇ ᓴᓂᐊᓂ ᕿᒥᕐᕈᔭᐅᓂᐊᖅᑐᖅ 

ᐃᓂᒋᔭᐅᕙᒃᑐᑦ ᐅᔭᕋᓱᒡᔪᖕᓄᑦ/ᐅᔭᕋᓄᓪᓗ ᐃᓗᓕᕆᔭᖏᑦ ᐱᓕᕆᔭᐅᔫᑉ ᓴᓇᓯᒪᓂᖓᓂ ᓯᒡᔭᒥᑦ ᓴᐳᔾᔨᓇᓱᒃᖢᑎᒃ. ᐅᔭᕋᑦ ᐅᓄᖅᑐᓂᒃ 

ᐱᕕᖃᖅᑎᑦᑎᔪᖅ ᐃᓂᒃᓴᐅᓗᓂ ᑕᕆᐅᕐᒥᐅᑦ ᐆᒪᔪᑦ ᕿᒫᕝᕕᒋᔪᓐᓇᖅᑕᖏᓐᓂᒃ ᐃᓂᖏᑕ ᐊᑯᓐᓂᖏᓂ. ᖃᐅᔨᓴᕐᓂᕐᒧᑦ ᐱᓕᕆᐊᖑᔪᖅ 

ᑐᕌᒐᖃᖅᑐᖅ ᖃᐅᔨᓇᓱᒡᓗᒋᑦ ᑕᕆᐅᕐᒥᐅᑕᐃᑦ ᓂᕿᒋᓪᓗᐊᑕᖃᑦᑕᖅᑕᖏᑦ ᑕᓯᐅᔭᐅᑉ ᐃᒪᖓᓂ ᐊᖏᖅᑕᐅᓇᓱᐊᖅᑑᑉ ᒥᑭᑦᑐᓄᑦ 

ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᕐᒥᒃ ᐊᕙᑖᓃᑦᑐᓂᒃ.  

4.  ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖏᑦ 

ᑖᒃᑯᐊ ᒪᕐᕉᒃ ᐱᓕᕆᐊᖑᔪᑦ ᐃᓂᐊᑕ ᓴᓇᕝᕕᐊᓂ ᐃᓗᓕᖃᖅᑐᑦ, ᓇᐃᒡᓕᒋᐊᖅᓯᒪᔪᖅ ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖓ ᐊᒻᒪᓗ 

ᐅᓪᓗᖏᑦ ᐱᓕᕆᐊᕆᔭᐅᓚᐅᕐᓂᖏᑦ ᑎᑎᕋᖅᓯᒪᔪᑦ ᓇᓗᓇᐃᒃᑯᑕᖅ 4-1.  

ᐅᓕᓲᓂ ᕿᒥᕐᕈᔭᐅᔪᑦ ᐱᓕᕆᔭᐅᔪᕕᓃᑦ ᓯᒡᔭᒥᑦ ᕼᐋᒪᓚᒃᑯᑦ ᓵᖓᓂ (ᑕᑯᒍ ᐊᔾᔨᙳᐊᖅ 4-1). ᐃᒪᕐᒦᖏᓐᓇᐅᔭᖅᑐᑦ ᕿᒥᒃᕈᔭᐅᔪᑦ 

ᐱᓕᕆᔭᐅᔪᕕᓃᑦ ᑭᓱᓕᕆᕝᕕᖕᒥ ᐊᖏᖅᑕᐅᓇᓱᐊᖅᑑᑉ ᐃᓗᐊᓂ ᐊᒻᒪᓗ ᓯᓚᑖᓂ (ᑕᑯᒍ ᐊᔾᔨᙳᐊᖅ 4-2). 

ᐃᓂᒋᔭᐅᕙᒃᑐᖅ ᓄᓇᙳᐊᖅ ᓴᖅᑭᑕᐅᓯᒪᔪᖅ ᐱᓕᕆᐊᖑᔪᖅ ᑐᙵᕕᒋᔭᐅᔪᒧᑦ ᐱᓕᕆᐊᒧᑦ (Advisian 2017) ᓄᓇᑎᒍᑦ 

ᖃᐅᔨᒪᔾᔪᑎᓕᖅᑕᐅᓚᐅᖅᑐᖅ ᐊᒻᒪᓗ ᐊᑐᖅᑕᐅᓪᓗᓂ ᐃᓂᐅᔪᒥᒃ ᖃᕋᓴᐅᔭᕌᓛᒃᑯᑦ ᐊᑐᖅᖢᑎᒃ ᐊᕙᓐᓴ ᑎᑎᖅᑭᕆᔾᔪᑎᒥᒃ (AvenzaPDF) 

ᖃᕋᓴᐅᔭᖅᓯᐅᑎᒥᒃ.  

ᓇᓗᓇᐃᒃᑯᑕᖅ 4-1 ᐃᓂᐅᔪᑦ ᐱᓕᕆᔭᐅᓂᐊᖅᑐᑦ ᒥᑦᑎᒪᑕᓕᖕᒥ ᑮᓇᐅᔭᓂᒃ ᐅᑎᖅᑎᔾᔪᑎᒧᑦ ᐸᕐᓇᐅᑎᓂᒃ 

ᐱᓕᕆᔩᑦ  ᖃᓄᐃᓕᐅᕐᓂᐅᔪᑦ  ᖃᐅᔨᓴᕐᓂᕐᒧᑦ ᖃᓄᐃᓕᖓᓂᖏᑦ ᕿᒥᕐᕈᓂᐅᑉ ᐅᓪᓗᖏᑦ 2018 

ᓇᐅᑦᑎᖅᓱᕐᓂᕐᒧᑦ 

ᐱᓕᕆᐊᖑᔪᖅ 

ᐅᓕᓲᓂ ᕿᒥᕐᕈᔭᐅᔪᑦ ᐱᓕᕆᔭᐅᔪᕕᓃᑦ ᑎᓂᙵᑎᓪᓗᒍ ᒥᑭᑦᑐᓄᑦ 

ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᐅᑉᐃᓗᐊᓂ ᐊᒻᒪᓗ 

ᖃᓂᑦᑐᒥᒃ ᖃᐅᔨᒪᔾᔪᑕᐅᔪᒥᒃ ᓄᓇᒥ.  

ᐅᓕᓲᓂ ᕿᒥᕐᕈᔭᐅᔪᑦ ᐱᓕᕆᔭᐅᔪᕕᓃᑦ ᑎᓂᙵᑎᓪᓗᒍ, ᐊᖅᑯᑎᐅᔪᓂᒃ 

ᕿᒥᕐᕈᓪᓗᑎᒃ ᐊᒻᒪᓗ ᑭᑉᐹᕆᒃᓯᑎᑕᐅᔪᒥᒃ ᕿᒥᕐᕈᓪᓗᑎᒃ.  

ᐊᖅᑯᑎᐅᔪᓂᒃ ᕿᒥᕐᕈᓂᖅ: 9−ᖑᔪᑦ ᐊᖅᑯᑎᐅᔪᓂᒃ ᐱᓕᕆᓚᐅᖅᑐᑦ  

ᐃᓂᐅᔪᒥᑦ ᓴᓇᔨᐅᔪᑦ ᑎᑎᕋᓚᐅᖅᑐᑦ ᐃᓂᒋᔭᐅᕙᒃᑐᑦ ᐃᓕᖅᑯᓯᖏᓐᓂᒃ 

(ᐆᒪᕝᕕᐅᔪᑦ, ᐆᒪᔪᓪᓗ) ᐊᒻᒪᓗ ᓄᓇᙳᐊᖅᓯᐅᑎᓄᑦ (GPS) ᐃᓂᐅᔪᑦ 

ᓇᓗᓇᐃᖅᑕᐅᓪᓗᑎᒃ ᓯᕗᓂᑦᑎᓐᓂ ᖃᐅᔨᒪᔾᔪᑕᐅᓂᐊᖅᑐᒧᑦ. 

ᐊᒡᒌᓯ 19  

ᐃᒪᕐᒦᖏᓐᓇᐅᔭᖅᑐᑦ ᕿᒥᕐᕈᔭᐅᔪᑦ ᐱᓕᕆᐊᖑᓚᐅᖅᑐᑦ ᑎᓂᙵᑎᓪᓗᒍ 

ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᐅᑉ ᐃᓂᖓᓂ 

ᐊᒻᒪᓗ ᖃᓂᒋᔭᖓᓂ ᖃᐅᔨᒪᔾᔪᑕᐅᔪᒥᒃ ᓄᓇᒥ. 

ᓄᓇᓕᖕᓂᖔᖅᑐᖅ ᐅᒥᐊᖅᑐᖅᑎ ᑳᓐᑐᕌᒃᑕᐅᓚᐅᖅᑐᖅ. ᐃᓂᐅᔪᒥ 

ᐱᓕᕆᔩᑦ ᐊᐅᓚᑦᑎᓚᐅᖅᑐᑦ ᓇᕿᑦᑕᐅᑎᒨᑦ ᐊᐅᓚᑕᐅᔪᒥᒃ ᐃᖏᕐᕋᔾᔪᑎᒥᒃ 

(ROV) ᖃᐅᔨᓴᖅᑏᑦ ᐊᐅᓚᑦᑎᓂᐊᖅᑐᑦ ᐅᖓᓯᒃᑐᒥᑦ ᐊᖅᑲᐅᒪᓲᒥᒃ 

ᑕᕐᕆᔭᓕᐅᖅᓯᒪᔪᓂᒃ ᐳᐃᒍᐃᔾᔭᐅᑎᓕᐅᕐᓗᓂ ᓄᓇᐃᑦ ᐃᓕᖅᑯᓯᖏᓐᓂᒃ.  

ᐊᒡᒌᓯ 22, 28 

ᓄᓇᓕᖕᓂᖔᖅᑐᖅ ᐅᒥᐊᖅᑐᖅᑎ ᑳᓐᑐᕌᒃᑕᐅᓚᐅᖅᑐᖅ. ᐃᓂᐅᔪᒥ 

ᐱᓕᕆᔩᑦ ᐱᓕᕆᓚᐅᖅᑐᑦ ᐊᓂᖅᓵᖅᑑᑎᑐᖅᑐᓄᑦ ᐊᖅᑲᐅᒪᓪᓗᑎᒃ 

(SCUBA) ᕿᒥᕐᕈᓪᓗᑎᒃ ᑎᑎᕋᕋᓱᒃᖢᑎᒃ ᐃᖃᓗᖕᓂ ᐊᒻᒪᓗ ᐃᖃᓗᐃᑦ 

ᐃᓂᒋᕙᒃᑕᖏᑕ ᐃᓕᖅᑯᓯᖏᓐᓂ. 

ᐊᒡᒌᓯ 23, 25, 26, 29 

ᖃᐅᔨᓴᕐᓂᕐᒧᑦ 

ᐱᓕᕆᓂᖅ 

ᐱᔾᔪᑕᐅᓚᐅᖅᑐᖅ ᓂᐅᕕᕐᓗᓂ 15−ᓂᒃ ᑕᕆᐅᕐᒥᐅᑕᓂᒃ 

ᓄᓇᓕᖕᒥᖔᖅᑐᓂᒃ ᐃᖃᓗᒐᓱᒃᑎᓂᒃ ᐊᖏᖅᑕᐅᓇᓱᐊᖅᑐᖅ ᒥᑭᑦᑐᓄᑦ 

ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᐅᑉ ᖃᓂᒋᔭᖓᓂ. 15−ᓂᒃ 

ᐃᖃᓗᖕᓂ ᐱᔪᓐᓇᓚᐅᖏᑦᑐᑦ ᐃᖃᓗᒐᓱᒃᑏᑦ ᐃᖃᓗᒐᓱᒍᓐᓃᓚᐅᒃᒪᑕ 

ᕼᐋᒪᓚᒃᑯᑦ ᓵᖓᓂ. ᐋᑦᕕᐊᓯᐊᓐ (Advisian) ᐆᒪᔪᓕᕆᔩᑦ 

ᒥᑦᑎᒪᑕᓕᖕᒦᓚᐅᖅᑐᑦ ᐊᒡᒌᓯᐅᑉ ᓄᕐᖑᐊᓂ ᐃᖃᓗᐃᓪᓗ ᑕᓯᕐᒧᑦ 

ᒪᔪᖅᓯᒪᓕᓚᐅᖅᖢᑎᒃ ᑕᒫᓂᕈᔪᒃ. ᐊᑕᐅᓯᖅ 15 ᐃᖃᓗᐃᑦ ᐃᓚᖓ 

ᓂᐅᕕᖅᑕᐅᓚᐅᖅᑐᖅ.  

ᐃᓂᐅᔪᒥᑦ ᓴᓇᓂᖅ ᑖᔅᓱᒧᖓ ᐃᓚᖃᖅᑐᒥᒃ ᐱᓕᕆᓂᖅᑕᖃᓚᐅᖏᑦᑐᖅ, 

ᐃᖃᓗᐃᑦ ᓂᐅᕕᖅᑕᐅᓚᐅᕐᒪᑕ ᓄᓇᓕᖕᒥᐅᑕᓂᒃ ᐃᖃᓗᒐᓱᒃᑎᓂᒃ.  

ᖃᐅᔨᓴᕐᓂᕐᒧᑦ ᐱᓕᕆᔩᑦ ᓄᐊᑦᑎᓂᐊᖅᑐᑦ ᐆᒪᔪᒥᖔᖅᑐᑦ ᖃᐅᔨᔭᐅᔪᓂᒃ 

ᐊᑐᓂ ᐃᖃᓗᖕᓂᑦ (ᑕᑭᓃᑦ, ᐅᖁᒪᐃᓐᓃᑦ, ᐊᕐᓇᐅᓃᑦ, ᐊᖑᑎᐅᓃᑦ, 

ᐃᓐᓇᐅᓂᖏᑦ) ᓄᐊᑦᑎᓗᑎᒡᓗ ᐆᒪᔪᓂᖔᖅᑐᓂᒃ (ᐅᔭᕋᐃᑦ ᓯᐅᑎᖏᓐᓂᑦ, 

ᖃᐅᓪᓗᖅᑕᒥᒃ ᓄᑭᖏᑦ, ᐊᕿᐊᕈᖅ). ᐆᒪᔪᒥᖔᖅᑐᑦ ᖃᐅᔨᓴᒐᒃᓴᑦ 

ᓱᕈᔾᔭᐃᖅᓯᒪᔪᑦ ᓈᒻᒪᒃᑐᒧᑦ ᖃᐅᔨᓴᕐᓂᒃᓴᒧᑦ ᐱᓕᕆᔭᐅᔭᕆᐊᖃᕐᓂᖏ 

ᐊᐅᓪᓚᖅᑎᑕᐅᓗᑎᒃ ᕚᓐᑰᕗ, ᐳᑎᔅ ᑲᓚᒻᐱᔭ (BC)−ᒧᑦ ᐱᓕᕆᔭᐅᖁᓪᓗᒋ. 

ᐊᒡᒌᓯ 25 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ (IQ) ᐱᔾᔪᑎᖃᖅᖢᑎᒃ ᑲᑎᒪᓚᐅᖅᑐᑦ 

ᐃᓚᓕᐅᑎᖁᓪᓗᒋ ᓇᖕᒥᓂᖅ ᖃᐅᔨᔭᐅᓯᒪᔪᐃᑦ ᓄᓇᓕᖕᓂ 

ᐃᖃᓗᒐᓱᒃᑎᓄᑦ – ᑕᐅᑐᒃᓯᒪᔪᑦ ᐊᕙᑎᒥᒃ ᑕᕆᐅᕐᒥᐅᑕᓂᒃ 

ᑲᔪᓰᓐᓇᖅᑐᒃᑯᑦ ᐊᕐᕌᒍᑦ ᐅᓄᖅᑐᓄᑦ – ᑲᑎᓪᓗᒋᑦ ᑭᒡᓕᓯᓂᐊᕈᓯᕐᓄᑦ 

ᖃᐅᔨᓴᕐᓂᕐᓄᑦ. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ (IQ) ᑲᑎᒪᓂᖅ 

ᑐᕌᒐᖃᓚᐅᖅᑐᖅ ᐃᓅᕕᐅᓲᑦ ᖃᓄᐃᓕᖓᓂᖏᓐᓂᒃ 

ᓇᓗᓇᐃᖅᓯᓇᓱᒡᓗᑎᒃ (ᐅᓕᓲᓂᒃ/ᐃᒪᕐᒦᖏᓐᓇᐅᔭᖅᑐᑦ) 

ᐅᐸᒃᑕᐅᓯᒪᓂᖅᓴᐅᓲᑦ ᑕᕆᐅᕐᒥᐅᑕᓂᒃ ᑕᕆᐅᑉ ᐊᕙᑎᖓᓂ. 

ᑲᑎᒪᓂᖅ ᐃᓚᖃᓚᐅᖅᑐᖅ ᑕᓪᓕᒪᑦ ᐃᓚᐅᔪᓂᒃ ᒫᓐᓇᐅᔪᒥᒃ 

ᐃᖃᓗᒐᓱᒃᑎᐅᓪᓗᑎᒃ) ᓂᕈᐊᖅᑕᐅᔪᕕᓃᑦ ᐊᖑᓇᓱᒃᑐᓕᕆᔨᒃᑯᓐᓄ (HTO) 

ᖃᐅᔨᒪᑦᑎᐊᕐᓂᖏᓐᓄᑦ ᑕᕆᐅᕐᒥᐅᑕᓂᒃ ᐊᒻᒪᓗ ᐊᕙᑎᖏᓐᓂᒃ.  

ᓄᓇᓕᖕᒥᐅᑕᒥᒃ ᑐᓵᔨᒥᒃ ᐃᑲᔪᖅᑎᖃᖅᖢᑎᒃ, ᐅᖓᓯᒃᑐᐊᓗᐃᑦ ᓄᓇᙳᐊᑦ, 

ᐊᔾᔨᙳᐊᑦ, ᐊᒻᒪᓗ ᐊᐱᖅᑯᑎᒐᓚᐃᑦ ᐊᑐᖅᑕᐅᓚᐅᖅᑐᑦ ᐅᖃᒪᔾᔪᑕᐅᔪᑦ 

ᐃᑲᔪᕋᓱᒃᖢᒋᑦ. ᑲᑎᒪᓂᖅ ᐋᖅᑭᒃᓯᒪᓚᐅᖏᑦᑐᑦ ᒪᓕᒐᖃᐅᖅᑐᓂᒃ 

ᐱᓕᕆᓂᐅᔪᓂᒃ ᐊᒻᒪᓗ ᐅᖃᐅᓰᑦ ᐅᖃᐅᓯᕆᔭᐅᔪᑦ ᓇᖕᒥᓂᖅ 

ᐃᓕᐊᕆᔭᒥᖕᓂ ᐃᓚᐅᖃᑕᐅᔪᑦ ᐊᑐᓂᒃ ᐅᖃᒪᓚᐅᖅᑐᑦ.  

ᓇᕿᑦ ᑕᐅᑎᒨ ᑦ ᐊᐅᓚᑕᐅᔪ ᒥ ᒃ ᐃᖏᕐ ᕋ ᔾ ᔪ ᑎ ᒥ ᒃ(SCUBA),   

ᐊᖅ ᑯ ᑎᐅᔪ ᓂᒃ ᕿᒥ ᕐ ᕈ ᓂᖅ(ROV))  

 ᐃᓂᒋᔭᐅᔪᓄᑦ

ᐊᑦ ᑎᒃ ᑐᖅ ᓈᓴ ᐅᑎᖓ 

ᖁᑦ ᑎᒃ ᑐᖅ ᓈᓴ ᐅᑎᖓ 

ᐅᔭ ᕋ ᓱ ᒡ ᔪ ᐃ ᑦ ᐃᓂᖏᑦ ,

ᒥ ᖅ ᑯ ᖃᖅ ᑐᑦ ᑯ ᒪ ᐃᑦ ᐱᑕᖃᒐ ᔪ ᖏᑦ ᑐᑦ  

ᓯ ᐅᕋ ᖅ ᑐᐊᐸᒃ, 

ᓯ ᐅᕋ ᖅ

ᕿᖅ ᑯ ᐊᑦ ᐅᓄᖅ ᑐᑦ 

5.  ᖃᐅᔨᔭᐅᔪᐃᑦ ᓇᐃᓈᕈᑎᓪᓗ 

5.1  ᓇᐅᑦᑎᖅᓱᕐᓂᕐᒧᒃ ᐱᓕᕆᐊᖑᔪᖅ 

ᐃᓂᒋᔭᐅᕙᒃᑐᑦ ᐃᓕᖅᑯᓯᖏᑦ ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᕐᒥᒃ ᐃᓚᖓᓂ ᒥᑦᑎᒪᑕᓕᖕᒥ 

ᓇᓗᓇᐃᖅᑕᐅᓚᐅᖅᑐᑦ ᐅᓕᓲᓄᑦ ᐊᒻᒪᓗ ᐃᒪᕐᒦᖏᓐᓇᐅᔭᖅᑐᑦ ᐃᓂᖏᓐᓂ ᑰᔭᓯ ᑲᖏᖅᑐᐊᑦᑎᐊᓂ, ᐊᑐᖅᖢᑎᒃ ᐃᓂᒋᔭᐅᕙᒃᑐᓄᑦ 

ᓄᓇᙳᐊᓂᒃ ᐱᓕᕆᐊᖑᔪᑎᒍᑦ. ᐊᖅᑯᑎᐅᔪᑦ ᓇᓃᓐᓂᖏᑦ ᑕᑯᒃᓴᐅᑎᑕᐅᔪᑦ ᐊᔾᔨᙳᐊᖅ 4-1 ᐊᒻᒪᓗ ᐊᔾᔨᙳᐊᖅ 4-2. 

5.1.1  ᐅᓕᓲᓄᑦ ᕿᒥᕐᕈᓃᑦ 

ᐃᓂᒋᔭᐅᕙᒃᑑᑉ ᐃᓕᖅᑯᓯᖏᑦ ᐊᖏᖅᑕᐅᓇᓱᐊᖅᑑᑉ ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᐅᑉ ᐊᕙᑖᓂ 

ᐊᔾᔨᖃᐸᓗᒃᑐᑦ ᑕᑯᒃᓴᐅᑎᑕᐅᔪᕕᓂᕐᓂ ᑐᙵᕕᒋᔭᐅᔪᓄᑦ ᐅᓂᒃᑳᓕᐊᓂᒃ. ᐅᓕᓲᓄᑦ ᐃᓂᐅᔪᖅ ᑕᐅᕗᖓᓕᒫᖅ ᐊᔾᔨᒌᒃᑐᒥᒃ ᐃᓕᖅᑯᓯᓕᒃ 

ᐊᒻᒪᓗ ᓯᐅᕋᐃᓐᓇᐸᓘᓪᓗᓂ ᐃᓂᐅᔪᑦ ᐃᓚᖏᓂᒃ ᑐᐊᐸᖃᖅᖢᓂ. ᐊᔾᔨᙳᐊᑦ ᑕᑯᑎᑦᑎᔪᑦ ᐃᓂᒋᔭᐅᕙᒃᑐᑦ ᐃᓕᖅᑯᓯᖏᓐᓂ 

ᑕᑯᒃᓴᐅᓪᓗᓂ ᐊᔾᔨᙳᐊᑦ 5-1. 

5.1.2  ᐃᒪᕐᒦᖏᓐᓇᐅᔭᖅᑐᓄᑦ ᕿᒥᕐᕈᓃᑦ 

ᓇᕿᑦᑕᐅᑎᒨᑦ ᐊᐅᓚᑕᐅᔪᒥᒃ ᐃᖏᕐᕋᔾᔪᑎᒥᒃ 

ᐃᒪᕐᒦᖏᓐᓇᐅᔭᖅᑐᓄᑦ ᐃᓂᒋᔭᐅᕙᒃᑑᑉ ᐃᓕᖅᑯᓯᖏᑦ ᐊᖏᖅᑕᐅᓇᓱᐊᖅᑑᑉ ᒥᑭᑦᑐᓄᑦ ᐅᒥᐊᕐᓄᑦ ᐅᖅᑯᐊᓂᓕᖕᓄᑦ (SCH) ᑐᓚᒃᑕᕐᕕᐅᑉ 

ᐊᕙᑖᓂ ᐊᔾᔨᖃᐸᓗᒃᑐᑦ ᑕᑯᒃᓴᐅᑎᑕᐅᔪᕕᓂᕐᓂ ᑐᙵᕕᒋᔭᐅᔪᓄᑦ ᐅᓂᒃᑳᓕᐊᓂᒃ. ᐃᒪᕐᒦᖏᓐᓇᐅᔭᖅᑐᑦ, ᐆᒪᕝᕕᐅᔪᖅ 

ᐃᓗᓕᖃᓪᓗᐊᑕᖅᑐᖅ ᓯᐅᕋᓂ ᐊᒻᒪᓗ ᑐᐊᐸᖕᓂ, ᐊᔾᔨᖃᐸᓗᒃᖢᓂ ᐅᓕᓲᓂᒃ. ᑭᓯᐊᓂᓕ ᐅᔭᕋᓱᒡᔪᒐᓚᖕᓂ ᑲᑎᙵᔪᓂᒃ 

ᐱᑕᖃᖃᑦᑕᓚᐅᖅᑐᖅ, ᕿᖅᑯᐊᖃᐅᕐᓂᑯᐃᑦ ᐅᓄᕐᓂᖏᑦ ᐊᔾᔨᒌᖏᑦᑐᓂᒃ. ᕿᖅᑯᐊᑦ ᑕᑯᓇᒃᑕᐅᔪᑦ ᐅᔭᕋᖕᒥᐅᑕᓪᓗᐊᖑᓚᐅᖅᑐᑦ, 

ᐅᓄᖅᑐᓪᓗ ᕿᖅᑯᐊᓂᖔᖅᖢᑎᒃ (ᓰᕐᓇᖅᑐᓖᑦ, ᐊᒃᖢᓈᖅᐸᓗᒃᑐᑦ, ᑕᑭᔪᓪᓗ), ᐊᒻᒪᓗ ᒥᖅᑯᖃᖅᑰᔨᔪᑦ ᑲᔪᐃᑦ ᐊᒻᒪᓗ ᐊᐅᐸᖅᑐᑦ ᑯᒪᐃᑦ. 

ᑕᑯᔪᖃᓚᐅᖏᑦᑐᖅ ᑕᕆᐅᕐᒥᐅᑕᓂᒃ ᕿᒥᕐᓗᖃᙱᑦᑐᓂᒃ ᐆᒪᔪᓂᑦ ᐅᕝᕙᓘᓐᓃᑦ ᐃᖃᓗᖕᓂ ᐃᒪᕐᒦᖏᓐᓇᐅᔭᖅᑐᓂᒃ ᕿᒥᕐᕈᑎᓪᓗᒋ. 

ᐊᔾᔨᙳᐊᑦ ᑕᑯᑎᑦᑎᔪᑦ ᐃᓂᒋᔭᐅᕙᒃᑐᑦ ᐃᓕᖅᑯᓯᖏᓐᓂ ᑕᑯᒃᓴᐅᓪᓗᓂ ᐊᔾᔨᙳᐊᑦ 5-2. 

ᐊᓂᖅᓵᖅᑑᑎᑐᖅᑐᓄᑦ ᐊᖅᑲᐅᒪᓂᖅ (SCUBA) 

ᐃᒪᕐᒦᖏᓐᓇᐅᔭᖅᑐᓄᑦ ᐃᓂᒋᔭᐅᕙᒃᑑᑉ ᐃᓕᖅᑯᓯᖏᑦ ᐊᖏᖅᑕᐅᓇᓱᐊᖅᑑᑉ ᓇᓗᓇᐃᖅᑕᐅᓚᐅᖅᑐᑦ ᐊᔾᔨᖃᐸᓗᒃᖢᑎᒃ 

ᑕᑯᒃᓴᐅᑎᑕᐅᔪᕕᓂᕐᓂ ᑐᙵᕕᒋᔭᐅᔪᓄᑦ ᐅᓂᒃᑳᓕᐊᓂᒃ ᐊᒻᒪᓗ ᑕᑯᓇᒃᑕᐅᔪᓂᒃ ᓇᕿᑦᑕᐅᑎᒨᑦ ᐊᐅᓚᑕᐅᔪᒥᒃ ᐃᖏᕐᕋᔾᔪᑎᒥᒃ 

(ROV)−ᓄᑦ ᕿᒥᕐᕈᔭᐅᔪᓄᑦ ᑕᑯᓇᒃᑕᐅᔪᓂᒃ. ᐊᖅᑲᐅᒪᔩᑦ ᐅᓄᕐᓂᖏᓐᓂ ᕿᒥᕐᕈᔪᓐᓇᖅᑎᓪᓗᒋᑦ ᐅᓄᕐᓂᖏᓐᓂ ᖃᐅᔨᓴᖅᑎᓪᓗᒋ, 

ᐃᖃᓗᐃᑦ ᐊᒻᒪᓗ ᕿᒥᕐᓗᖃᙱᑦᑐᑦ ᐆᒪᔪᐃᑦ ᑕᑯᔭᐅᖃᑦᑕᓚᐅᖅᑐᑦ. ᑲᓇᔭᐃᑦ ᑕᑯᔭᐅᒐᔪᓛᖑᓚᐅᖅᑐᑦ ᐊᒻᒪᓗ ᐃᖃᓗᑐᐊᖑᓪᓗᑎᒃ 

ᐆᒪᔪᓂᒃ ᐊᔾᔨᒌᖏᑦᑐᓂᒃ ᑕᑯᔭᐅᖃᑦᑕᓚᐅᖅᑐᑦ. ᕿᒥᕐᓗᖃᙱᑦᑐᑦ ᐆᒪᔪᐃᑦ ᑕᑯᓇᒃᑕᐅᔪᑦ ᐃᓚᖃᖅᑐᑦ; ᑭᖑᒃᐸᐃᑦ, ᓯᐅᕋᕐᒥᐅᑕᐃᑦ, 

ᐊᒻᒨᒪᔪᐃᑦ, ᓯᐅᐱᕈᐃᑦ, ᑎᓯᔪᓖᒃ, ᐊᒻᒪᓗ ᓄᔭᐅᖅᑰᔨᔪᑦ. ᐊᔾᔨᙳᐊᑦ ᑕᑯᑎᑦᑎᔪᑦ ᐃᓂᒋᔭᐅᕙᒃᑐᑦ ᐃᓕᖅᑯᓯᖏᓐᓂ ᐊᒻᒪᓗ ᑕᕆᐅᕐᒥᐅᑕᐃᑦ 

ᐆᒪᔪᑦ ᑕᑯᓇᒃᑕᐅᔪᑦ ᑕᑯᒃᓴᐅᓪᓗᑎᒃ ᐊᔾᔨᙳᐊᑦ 5-3 ᐊᒻᒪᓗ ᐊᔾᔨᙳᐊᑦ 5-4 ᒪᓕᖃᑦᑕᐅᑎᔪᓂᒃ. 

5.2  ᖃᐅᔨᓴᕐᓂᕐᒧᑦ ᐱᓕᕆᓂᖅ 

5.2.1  ᐃᖃᓗᐃᑦ 

ᐊᑕᐅᓯᕐᒥ ᐱᔪᖃᓚᐅᖅᑐᖅ 15−ᓂᒃ ᖃᐅᔨᓴᖅᑕᐅᓂᐊᖅᑑᑉ ᐃᓚᖓᓂ, ᓇᓗᓇᐃᖅᑕᐅᓚᐅᕐᒪᑦ ᐃᖃᓗᒐᓱᖕᓂᖅ ᑕᕆᐅᕐᒥᐅᑕᓂᒃ 

ᐊᑐᕈᓐᓃᓚᐅᕐᒪᑦ ᓯᕗᓂᐊᓂ ᐃᓂᐅᔪᓂᒃ ᐆᒪᔪᓕᕆᔨᒃᑯᑦ ᒥᑦᑎᒪᑕᓕᖕᒧᑦ ᑎᑭᓐᓂᐊᖅᑳᖅᑎᓪᓗᒋ. ᐃᖃᓗᐃᑦ ᖃᐅᔨᓴᖅᑕᐅᓂᐊᖅᑐᑦ 

ᓄᓇᓕᖕᓂ ᐃᖃᓗᒐᓱᒃᑎᓂᒃ ᐱᔭᐅᓂᐊᖅᑐᑦ 2019−ᒥ ᓯᑯᖃᕈᓐᓃᖅᐸᑦ, ᔪᓚᐃ ᕿᑎᐊᓂ ᓄᕐᖑᐊᓄᑦ ᑐᕌᒐᖃᖅᖢᑎᒃ. ᐃᖃᓗᒃ 

ᐊᖑᓴᓪᓘᓚᐅᖅᑐᖅ, 27.5−ᒥᓕᒦᑕᒥᒃ ᑕᑭᓂᖃᖅᖢᓂ ᐊᒻᒪᓗ 9 ᐸᐅᓐᒥᒃ ᐅᖁᒪᐃᓐᓂᖃᖅᖢᓂ. 

ᑎᒥᖓᓂᖔᖅᑐᑦ ᖃᐅᔨᓴᖅᑕᐅᓂᐊᖅᑐᑦ (ᐊᕿᐊᕈᕐᒥ, ᖃᐅᓪᓗᖅᑕᒥᒃ ᓄᑭᖓᓂᒃ) ᐃᓕᓯᒪᔭᐅᔪᑦ -80−ᒥᒃ ᓂᒡᓕᓇᕐᓂᖃᖅᑐᒥᒃ 

ᖁᐊᖅᓰᕕᖕᒥ ᐊᒻᒪᓗ ᒫᓐᓇᐅᔪᖅ ᐱᓕᕆᐊᕆᔭᐅᓯᒪᖏᖦᖢᑎᒃ. 

5.2.2  ᐃᓄᐃᑦ ᖃᐅᔨᓴᔭᑐᖃᖏᑦ ( IQ) 

ᐅᓇ ᐅᖃᐅᓯᒃᓴᖅ ᓇᐃᒡᓕᒋᐊᖅᓯᒪᔪᖅ ᐱᔭᐅᓯᒪᔪᖅ ᑕᕆᐅᕐᒥᐅᑕᐅᑉ ᒥᒃᓵᓄᑦ ᐊᒻᒪᓗ ᓂᕆᕙᒃᑕᖏᑦ: 

▪ ᓄᓇᓕᖕᓂ ᐃᖃᓗᒃᑕᐅᔪᑦ ᑕᕝᕙᓂ ᐃᓂᐅᔪᒥᒃ (ᑕᕆᐅᕐᒥᐅᑕᐃᑦ ᐊᓯᖏᑦ) ᐃᓚᖃᖅᖢᑎᒃ ᑲᓇᔪᕐᓂᒃ, ᐆᒐᕐᓂᒃ, ᓴᐅᑏᓐ, 

ᑕᕆᐅᕐᒥᐅᑕᐃᑦ ᓱᑲᓐᓇᖅᑐᑦ, ᐊᒻᒪᓗ ᖃᓕᕋᓕᒃ (ᐃᑎᔪᐊᓗᖕᒥ). ᓵᓪᒪᓐ ᐃᓛᓐᓂ ᐃᖃᓗᒃᑕᐅᖃᑦᑕᖅᑐᑦ ᐊᖅᑯᓵᕌᖓᒥᒃ ᑕᕝᕘᓇ 

ᐃᓂᐅᔪᒥᒃ.  

“ᓵᓪᒪᓐ ᑕᒫᓂᕐᒥᐅᑕᐅᖏᑦᑐᑦ ᑭᓯᐊᓂ ᒪᓐᓂᐅᖃᑦᑕᖅᑐᑦ ᐊᑯᐊ ᑰᖓᑕ ᓵᖓᓂ. ᐃᓄᑐᖃᐃᑦ ᖃᐅᔨᔪᓐᓇᖅᑐᑦ 

ᐊᔾᔨᒌᖏᓐᓂᖏᓐᓂ ᓲᖃᐃᒻᒪ ᓵᓪᒪᓐ ᐅᖅᓱᖃᕐᓂᖅᓴᐅᖕᒪᑕ ᐊᒻᒪᓗ ᓴᐅᑏᓐᑎᑐᑦ ᑎᐱᖃᖅᖢᑎᒃ”.  

▪ ᐃᓚᐅᖃᑕᐅᔪᑦ ᐅᖃᖅᑐᕕᓃᑦ ᑕᕆᐅᕐᒥᐅᑕᐃᑦ ᓇᓂᔭᐅᔪᓐᓇᖅᑐᑦ ᓇᒥᑐᐃᓐᓇᖅ ᐃᓂᐅᔪᒥᒃ ᐊᒻᒪᓗ ᐊᑕᐅᓯᑦᑕᐃᓐᓇᕐᒥ 

ᐃᓂᒋᔭᐅᕙᒃᑐᒥᒃ ᐃᓂᖃᖅᐸᖏᖦᖢᑎᒃ.   

“ᓱᖁᑎᒃᓴᖏᑦᑐᑦ. ᐅᔭᕋᒐᓛᖑᒐᓗᐊᖅᐸᑦ, ᓯᐅᕋᐅᒐᓗᐊᖅᐸᑦ, ᕿᖅᑯᐊᖃᐅᕋᓗᐊᖅᐸᑦ, ᓱᖁᑎᒃᓴᖏᑦᑐᑦ, 

ᓄᒧᕈᓘᔮᖃᑦᑕᖅᑐᑦ.” 

“ᑑᒑᓕᒃᑕᖃᖅᑎᓪᓗᒍ ᐃᒃᑲᓐᓂᖅᓴᒧᐊᖃᑦᑕᖅᑐᑦ, ᑑᒑᓕᒃᑕᖃᙱᑎᓪᓗᒍ ᐃᑎᔪᒨᖃᑦᑕᖅᑐᑦ.” 

“ᑎᓂᓯᒪᑎᓪᓗᒍ ᓯᒡᔭᒥ ᐅᖓᓯᒃᓯᖃᑦᑕᖅᑐᑦ ᐃᑎᔪᒧᑦ ᐃᒪᕐᒧᑦ, ᐅᓕᓯᒪᑎᓪᓗᒍ ᓯᒡᔭᐅᑉ ᖃᓂᒋᔭᖓᓄᐊᖃᑦᑕᖅᑐᑦ” 

▪ ᐃᓚᐅᖃᑕᐅᔪᑦ ᐅᔾᔨᕈᓱᒃᓯᒪᖏᑦᑐᑦ ᑕᕆᐅᕐᒥᐅᑕᐃᑦ ᓂᕆᖃᑦᑕᖅᑕᖏᑦ ᐊᓯᔾᔨᖃᑦᑕᕐᒪᖔᑦ ᑕᕆᐅᕐᒦᓕᕌᖓᒥᒃ. ᑭᓯᐊᓂ, 

ᐃᓚᐅᖃᑕᐅᔪᓕᒫᑦ (ᐊᑕᐅᓯᖅ ᐱᖃᑕᐅᖏᖦᖢᓂ) ᐊᖏᖃᑎᒌᒃᑐᑦ ᑕᕆᐅᕐᒥᐅᑕᐃᑦ ᑎᐱᖏᑦ ᐊᓯᔾᔨᖃᑦᑕᖅᑐ ᑕᐃᒪᓐᓇ ᐊᐅᓚᑎᓪᓗᒍ.   

“ᓯᕗᓪᓕᖅᐹᒥᒃ ᑕᕆᐅᕐᒧᐊᕌᖓᒥᒃ ᑎᐱᑦᑎᐊᕆᖃᑦᑕᖏᑦᑐᑦ. ᑎᕿᓐᓂᖅᓴᐅᖃᑦᑕᖅᑐᑦ, ᖁᐃᓂᖏᓐᓂᖅᓴᐅᓪᓗᑎᒃ ᐊᒻᒪᓗ 

ᑎᐱᑦᑎᐊᕆᖏᓐᓂᖅᓴᐅᓪᓗᑎᒃ. ᑭᓯᐊᓗᖕᒥᑭᐊᖅ ᓂᕆᖕᒪᑕᖃᐃ ᑰᖕᒥ ᐅᕝᕙᓘᓐᓃᑦ ᑕᐃᒪᐃᑎᓪᓗᒋ ᖄᓗᐊᕐᒪᑕᖃᐃ.”  

“ᑎᕿᓐᓂᖅᓴᐅᔪᑦ ᐊᒻᒪᓗ ᖁᐃᓂᖏᓐᓂᖅᓴᐅᓪᓗᑎᒃ ᑕᐃᒪᐃᓕᓵᖅᑎᓪᓗᒍ.” 

▪ ᑕᕆᐅᕐᒥᐅᑕᐃᑦ ᓂᕿᖃᓪᓗᐊᑕᖅᑐᑦ ᐆᒐᕐᓂᒃ (ᒪᕐᕉᒃ ᐊᔾᔨᒌᙱᑐᑦ ᖃᑯᓪᓕᕐᒧᑦ ᐊᒻᒪᓗ ᕿᕐᓇᕆᖕᓂᖅᓴᐃᑦ), ᐃᖃᓗᕋᓛᓂᒃ, 

ᖁᐱᕐᕈᒐᓚᖕᓂ, ᑭᖑᖕᓂ ᐊᒻᒪᓗ ᐊᔾᔨᒌᙱᑐᒐᓚᖕᓂ ᑭᖑᒃᐸᖕᓂ.  

“ᐊᑯᐊ ᑰᖓᓂ ᐊᔾᔨᒌᖏᑦᑐᒐᓚᖕᓂ ᑭᖑᒃᐸᖃᖅᑐᖅ − ᐊᐅᐸᖅᑐᑦ ᐊᒻᒪᓗ ᕿᓪᓕᖅᑐᓂᒃ, ᐊᐅᐸᓗᒃᑐᓂᒃ ᑕᖅᓴᓕᖕᓂ, 

ᐊᔾᔨᒌᖏᕈᓘᔭᖅᑐᓂᒃ ᖁᐱᕐᕈᓂᒃ, ᐊᔾᔨᒌᖏᕈᓘᔭᖅᑐᓂᒃ ᑭᖑᒃᐸᖕᓂ ᓂᕆᖃᑦᑕᖅᑐᑦ” 

▪ ᐃᓚᐅᖃᑕᐅᔪᑦ ᖃᐅᔨᒪᓗᐊᖏᑦᑐᑦ ᑕᕆᐅᕐᒥᐅᑕᐃᑦ ᓂᕆᖃᑦᑕᖅᑕᖏᑦ ᐊᔾᔨᐅᖏᒻᒪᖔᑦ ᐊᖏᓂᖓ ᒪᓕᒃᖢᒍ, ᑭᓯᐊᓂ ᐅᒃᐱᕈᓱᒃᑐᑦ 

ᐊᖏᓂᖅᓴᐃᑦ ᐃᖃᓗᖕᓂ ᓂᕿᖃᖃᑦᑕᕐᓂᖏᑦ ᒥᑭᓐᓂᖅᓴᐃᑦ ᓴᓂᐊᓂ. 

“ᑕᕆᐅᕐᒥᐅᑕᐃᑦ ᐊᖏᓂᖅᓴᐃᑦ ᐆᒐᖃᑦᑕᕐᓂᖅᓴᐃᑦ, ᑭᓯᐊᓂ ᑖᒃᑯᓂᖓᑦᑕᐃᓐᓇᖅ ᓂᕆᖃᑦᑕᖅᑐᑦ” 

▪ ᑕᕆᐅᕐᒥᐅᑕᐃᑦ ᑕᑯᔭᐅᖃᑦᑕᖅᑐᑦ ᓂᕆᓪᓗᑎᒃ ᓇᒥᑐᐃᓐᓇᖅ ᓯᒡᔭᒥᒃ ᐊᒻᒪᓗ ᐃᑎᓂᖓᓂ ᑕᑯᔭᐅᔪᓐᓇᖅᑐᓕᒫᓂᒃ.  

 

“ᑕᐅᑐᒃᓯᒪᔪᒍᑦ ᑕᕆᐅᕐᒥᐅᑕᐃᑦ ᐃᒪᕐᒥᑦ ᖁᕝᕙᓯᒃᑐᒥᒃ ᓂᕆᓪᓗᑎᒃ ᐊᒻᒪᓗ ᐃᑎᓂᖅᓴᒥ, ᓇᒥᑐᐃᓐᓇᖅ 

ᐃᖃᓗᒃᑕᖃᖅᑎᓪᓗᒍ. ᑕᒫᓂ ᐊᖅᑲᐅᒪᖃᑦᑕᖏᓐᓇᑦᑕ ᐃᖅᑲᖓᓂ ᓂᕆᑎᓪᓗᒋᑦ ᑕᐅᑐᒋᐊᒃᓴᖅ ᐊᔪᖅᑐᒍᑦ.”  

▪ ᐊᐱᕆᔭᐅᑎᓪᓗᒋᑦ ᑕᕆᐅᕐᒥᐅᑕᐃᑦ ᐱᕈᕕᓂᖃᕐᕕᒦᓐᓂᖏᓐᓂ, ᐃᓚᐅᖃᑕᐅᔪᑦ ᐅᖃᖅᓯᒪᔪᑦ ᐃᖃᓗᐃᑦ ᐃᖃᓗᒃᑕᐅᖃᑦᑕᖅᑐᑦ 

ᓇᒥᑐᐃᓐᓇᖅ, ᕿᖅᑯᐊᖃᖅᑐᑐᐊᖑᖏᑦᑐᓂᒃ.  

“ᐃᖃᓗᖃᑦᑕᖅᑐᒍᑦ ᓇᒥᑐᐃᓐᓇᖅ, ᐅᔭᕋᖃᐅᖅᑐᓂᒃ ᐃᖃᓗᖃᑦᑕᕐᓂᖅᓴᐅᔪᒍᑦ ᑭᓯᐊᓂ ᐅᔾᔨᖅᓱᖃᑦᑕᖅᑐᒍᑦ 

ᒪᑦᑎᑦᑕᐅᑎᕗᑦ ᐃᐱᒃᑐᓄᑦ ᐅᔭᕋᓄᑦ ᖃᓂᒋᔭᖓᓄᐊᕋᓱᖏᖦᖢᑕ. ᑕᓯᕐᓂᒃ ᓇᓂᓯᔪᓐᓇᖅᑐᑎᑦ ᐅᔭᕋᐃᑦ ᖃᓂᒋᔭᖏᓐᓂ.” 

ᐊᕕᒃᓯᒪᔪᖅ 1: ᐊᖅᑯᑎᐅᔪᖅ 1, ᑭᑉᐹᕆᒃᓯᑎᑕᐅᔪᖅ 4  ᐊᕕᒃᓯᒪᔪᖅ 2: ᐊᖅᑯᑎᐅᔪᖅ 2, ᐃᒪᕐᒧ ᓵᙵᔪᖅ  

 

 

 

 

 

ᐊᕕᒃᓯᒪᔪᖅ 3: ᐊᖅᑯᑎᐅᔪᖅ 5, ᑭᑉᐹᕆᒃᓯᑎᑕᐅᔪᖅ 1  ᐊᕕᒃᓯᒪᔪᖅ 4: ᐅᓕᓲᖅ ᓯᒡᔭ ᕼᐋᒻᒪᓚᒃᑯᑦ ᓵᖓᓂ  

 

 

 

 

 

ᐊᔾᔨᙳᐊᑦ 5-1 ᑕᑯᒃᓴᐅᑎᑦᑎᔪᖅ ᐊᔾᔨᙳᐊᑦ ᐅᓕᓲᑉ ᐃᓂᒋᔭᐅᔪᓂᒃ ᒥᑦᑎᒪᑕᓕᐅᑉ ᕼᐋᒻᒪᓚᒃᑯᖏᑕ ᐊᕙᓗᐊᓂ 

ᐊᕕᒃᓯᒪᔪᖅ 1: ᐊᖅᑯᑎᐅᔪᖅ 8  ᐊᕕᒃᓯᒪᔪᖅ 2: ᐊᖅᑯᑎᐅᔪᖅ 13  

 

 

 

 

 

ᐊᕕᒃᓯᒪᔪᖅ 3: ᐊᖅᑯᑎᐅᔪᖅ 23  ᐊᕕᒃᓯᒪᔪᖅ 4: ᐊᖅᑯᑎᐅᔪᖅ 10  

 

 

 

 

 

ᐊᔾᔨᙳᐊᑦ 5-2 ᑕᑯᒃᓴᐅᑎᑦᑎᔪᖅ ᐊᔾᔨᙳᐊᑦ ᐃᒪᕐᒦᖏᓐᓇᐅᔭᖅᑐᑦ ᐃᓂᒋᔭᐅᕙᒃᑐᓂᒃ ᑕᑯᓇᒃᑕᐅᔪᖅ ᓇᕿᑦᑕᐅᑎᒨᑦ ᐊᐅᓚᑕᐅᔪᒥᒃ 

ᐃᖏᕐᕋᔾᔪᑎᒥᒃ (ROV)−ᒃᑯᑦ 

ᐊᕕᒃᓯᒪᔪᖅ 1  ᐊᕕᒃᓯᒪᔪᖅ 2: ᐊᖅᑯᑎᐅᔪᖅ 2  

 

 

 

 

 

ᐊᕕᒃᓯᒪᔪᖅ 3: ᐊᖅᑯᑎᐅᔪᖅ 1, ᑭᑉᐹᕆᒃᓯᑎᑕᐅᔪᖅ 4  ᐊᕕᒃᓯᒪᔪᖅ 4: ᐊᖅᑯᑎᐅᔪᖅ 4, ᑭᑉᐹᕆᒃᓯᑎᑕᐅᔪᖅ 1  

 

 

 

 

 

ᐊᔾᔨᙳᐊᑦ 5-3 ᑕᑯᒃᓴᐅᑎᑦᑎᔪᖅ ᐊᔾᔨᙳᐊᑦ ᐃᒪᕐᒦᖏᓐᓇᐅᔭᖅᑐᑦ ᐃᓂᒋᔭᐅᕙᒃᑐᓂᒃ ᑕᑯᓇᒃᑕᐅᔪᖅ ᐊᓂᖅᓵᖅᑑᑎᑐᖅᑐᓄᑦ 

ᐊᖅᑲᐅᒪᓪᓗᑎᒃ (SCUBA)−ᒃᑯᑦ 

ᐊᕕᒃᓯᒪᔪᖅ 1: ᒪᓐᓃᑦ ᐅᕿᖏᓐᓂᖏᑦ  ᐊᕕᒃᓯᒪᔪᖅ 2: ᑲᓇᔪᖅ  

 

 

 

 

 

ᐊᕕᒃᓯᒪᔪᖅ 3: ᓯᐅᕋᕐᒥᐅᑕᖅ  ᐊᕕᒃᓯᒪᔪᖅ 4: ᐅᓪᓗᕆᐊᙳᐊᖅ  

 

 

 

 

 

ᐊᔾᔨᙳᐊᑦ 5-4 ᑕᑯᒃᓴᐅᑎᑦᑎᔪᖅ ᐊᔾᔨᙳᐊᑦ ᐆᒪᔪᓕᒫᑦ ᑕᑯᓇᒃᑕᐅᔪᖅ ᐊᓂᖅᓵᖅᑑᑎᑐᖅᑐᓄᑦ ᐊᖅᑲᐅᒪᓪᓗᑎᒃ (SCUBA)−ᒃᑯᑦ 

6.  ᑎᑎᖅᑲᐃᑦ ᐊᑐᖅᑕᐅᔪᑦ 

Advisian. 2017. ᒥᑦᑎᒪᑕᓕᖕᒥ ᑕᕆᐅᕐᒥ ᐱᖁᑎᕐᔪᐊᓕᐅᖅᑐᓄᑦ ᐱᓕᕆᐊᖑᔪᖅ. ᑕᕆᐅᕐᒥᐅᑦ ᑐᙵᕕᒋᔭᐅᔪᑦ ᐅᓂᒃᑳᓕᐊᑦ. 

ᓄᓇᕗᑦ ᒐᕙᒪᒃᑯᓐᓄᑦ ᐋᖅᑭᒃᓱᖅᑕᐅᔪᑦ. ᒪᐃ 2017. (ᑎᑎᖅᑲᐅᑉ ᓈᓴᐅᑖ: 307071-01148-01-EN-REP-0003, 

ᑎᑎᕋᑦᑎᐊᖅᑕᐅᔪᖅ 0). 

7.  ᒪᑐᓂᖅ 

ᓱᓕᔪᕆᕗᒍᑦ ᑖᓐᓇ ᑐᓴᐅᒪᖃᑎᒌᖕᓂᖅ ᑎᑎᕋᖅᓯᒪᔭᕆᐊᖃᖅᑐᑦ ᐃᓚᐅᓂᖏᓐᓂᒃ ᐊᕐᕌᒍᑕᒫᖅᓯᐅᑎᑦᑎᓐᓄ ᓇᐃᒡᓕᒋᐊᖅᓯᒪᔪᓄᑦ. 

ᐅᖃᒃᑲᓐᓂᕐᓗᑕ, ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᐊᑕᐅᔪᑦ ᑖᓐᓇ ᐱᓕᕆᐊᖑᔪᖅ ᐃᖏᕐᕋᑎᓪᓗᒍ ᐊᑐᐃᓐᓇᐅᓂᐊᖅᑐᖅ 

ᐱᔪᒪᓂᖃᖅᑐᓄᑦ ᐃᓚᐅᔪᓕᒫᓄᑦ. ᑎᑎᖅᑲᙳᖅᑎᑕᐅᓗᓂ ᑖᓐᓇ ᐅᖃᐅᓯᐅᔪᖅ, ᐊᑐᐃᓐᓇᐅᓕᕌᖓᒥᒃ ᑐᓂᔭᐅᓂᐊᖅᑐᑦ ᓄᓇᕗᒻᒥ 

ᖃᐅᔨᓴᕐᕕᒃ (NRI)−ᒃᑯᓐᓄᑦ. 

ᐅᖃᐅᓯᒃᓴᓂᒃ ᐱᔭᕆᐊᖃᕈᕕᑦ, ᐃᓱᒫᓗᖏᓪᓗᑎᑦ ᐊᑖᓃᑦᑐᖅ ᐃᓄᒃ ᐅᖃᖃᑎᒋᒍᒃ. 

 

ᓱᓕᓪᓗᖓ, 

 

 

 

 

ᕕᒃᑑᕆᔭ ᐴᕐᑕᑦ−ᑰᑦᔅ, M.Sc, R.P.Bio 

ᑕᕆᐅᕐᒥᐅᑕᓂᒃ ᖃᐅᔨᓴᖅᑎᕐᔪᐊᖅ, ᐊᕙᑎᓕᕆᓂᕐᒧᑦ ᑐᑭᓕᐅᕆᔨ 

ᐊᕙᑎᓕᕆᓂᕐᒧᑦ & ᐃᓅᖃᑎᒌᓄᑦ − ᑲᓇᑕ 

Advisian, ᐊᒥᐊᓕᑲᓂ 
 

ᐊᔾᔨᖓᓂ ᐅᕗᖓ: 

 

 

ᕼᐅᕈᑦ ᑰᓪᒫᓐ, Advisian 

ᑕᐃᔮᓐ ᐱᓐᑑ, Advisian 

ᐹᓪ ᒧᓚᒃ, ᓄᓇᕗᒻᒥ ᒐᕙᒪᒃᑯᓐᓂ 
 

 

ᑖᓐᓇ ᑎᑎᖅᑲᖅ ᑭᒡᒐᖅᑐᐃᔪᖅ ᓴᓇᔭᐅᔪᓂᒃ ᐊᑦᕙᐃᓯᐊᓐᑯᓐᓂ (Advisian) (ᐅᐊᓕ ᐸᐅᓴᓐ ᑲᓇᑕᒥ ᐱᔨᑦᑎᕋᖅᑎᒃᑯᑦ Ltd. [WorleyParsons Canada Services Ltd.]) 
ᐱᓕᕆᓯᒪᔪᑦ ᐃᓕᓴᕆᔭᐅᓯᒪᔪᓂᒃ ᐋᖅᑭᒃᓱᕐᑕᐅᕙᓕᐊᓂᖅ ᐃᓱᒪᓕᐅᕈᑕᐅᕙᒃᑐᓂᒃ ᐊᒻᒪᓗ ᒪᓕᒃᑕᐅᖃᑦᑕᖅᑐᓂᒃ ᓈᒻᒪᒋᔭᐅᓪᓗᑎᒃ ᑎᑎᕋᖅᓯᒪᔪᓂ ᑐᑭᒧᐊᕈᑎᖏᓐᓂ 
ᑐᓂᔭᐅᓯᒪᔪᓂᒃ ᐊᑦᕙᐃᓯᐊᑯᓐᓂᒃ ᓂᐅᕕᖅᑐᕕᓂᕐᓄᑦ ᐊᖏᖃᑎᒌᒍᑎᖏᓐᓂ, ᓄᓇᕗᑦ ᒐᕙᒪᒃᑯᑦ (“ᓂᐅᕕᖅᑐᕕᓂᖅ”) ᑖᓐᓇᖅ ᑎᑎᖅᑲᖅ ᑕᑎᒋᔭᐅᓪᓗᐊᖏᑦᑐᖅ 
ᐱᙳᖅᑎᑦᑎᓂᕐᒥᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᔾᔪᑕᐅᔪᓄᑦ ᓇᓗᓇᐃᖅᑕᐅᑦᑎᐊᖅᓯᒪᖏᑦᑐᑦ ᑕᕝᕙᓂ ᑎᑎᖅᑲᒥᒃ. ᑖᓐᓇ ᑎᑎᖅᑲᖅ ᖃᐅᔨᒪᔭᐅᔭᕆᐊᖃᙱᑦᑐᖅ ᐊᒻᒪᓗ 
ᐋᖅᑭᒃᑕᐅᓯᒪᔪᖅ ᓂᐅᕕᖅᑐᕕᓂᕐᒧᑦ ᐊᑐᖅᑕᐅᖁᓪᓗᒍ. ᐅᓇᐅᖏᑦᑐᖅ ᐊᑦᕙᐃᓯᐊᓐ (Advisian), ᑐᑭᓕᐅᕆᔨᐅᖃᑎᖏᑦ ᑖᓐᓇᐅᖏᑦᑐᕐᓘᓐᓂ ᐃᖅᑲᓇᐃᔭᖅᑎᖁᑎᖏᑦ 
ᐸᓯᔭᐅᔭᕆᐊᖃᙱᓯᒪᔪᑦ ᑭᓱᑐᐃᓐᓇᓂᒃ ᐱᔾᔪᑎᓂᒃ, ᐃᓚᖃᖅᖢᓂ ᑭᓯᐊᓂ ᑭᒡᓕᖃᖏᖦᖢᓂ, ᐃᒃᓯᓐᓇᖅᓯᓂᕐᒥ, ᐃᓚᐅᔪᓕᒫᓄᑦ ᓂᐅᕕᖅᑐᕕᓂᐅᑉ ᐊᓯᐊᓄᑦ ᐅᖃᐅᓯᒃᓴᓕᒫᓂᒃ 
ᐅᕝᕙᓘᓐᓃᑦ ᑭᒡᒐᖅᑐᐃᓗᓂ ᒫᓐᓇ ᐱᒋᐊᕐᓗᒍ. ᐋᖅᑭᒃᑕᐅᔾᔪᑎᖏᑕ ᐃᓱᖏᑦ ᐅᕝᕙᓘᓐᓃᑦ ᐱᓕᕆᔪᓐᓇᑦᑎᐊᕐᓂᖏᑦ ᑖᔅᓱᒪ ᑎᑎᖅᑲᐅᑉ ᐅᕝᕙᓘᓐᓃᑦ ᐅᖃᐅᓯᐅᔪᑦ ᑖᔅᓱᒪ 
ᐃᓗᐊᓂ ᓂᐅᕕᖅᑐᕕᓂᕐᒧᑦ ᑭᒡᓕᖃᖅᑐᖅ ᐋᖅᑭᒃᑕᐅᔾᔪᑎᖏᑕ ᐃᓱᖏᑦ ᐅᕝᕙᓘᓐᓃᑦ ᐱᓕᕆᔪᓐᓇᑦᑎᐊᕐᓂᖏᑦ, ᐱᑕᖃᖅᐸᑦ, ᐊᖏᕈᑕᐅᔪᑦ ᐃᓗᐊᓂ ᐅᑯᐊ ᐊᑯᓐᓂᖓᓂ 
ᓂᐅᕕᖅᑐᕕᓂᐅᑉ ᐊᒻᒪᓗ ᐊᑦᕙᐃᓯᐊᓐ (Advisian). 

 

 


